
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 

nomzodi, dotsent, Toshkent axborot texnologiyalari 
universiteti 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 

professor, Samarqand davlat universiteti; 

G‘aybullayev Otabek Muhammadiyevich – falsafa 

fanlari doktori, professor, Samarqand davlat chet 

tillar instituti; 

Saidova Kamola Uskanbayevna – falsafa fanlari 

doktori, “Tashkent International University of 

Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 

doktori, dotsent, Andijon davlat tibbiyot instituti, 

Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 

fanlari nomzodi, dotsent, Toshkent davlat yuridik 

universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;



 

4 

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 
kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Raximov Bektosh, Pirmamatov Ramziddin  
TURKISTONDA JADIDLARNING TAʼLIM-TARBIYA TIZIMINI ISLOH QILISH BORASIDAGI 

To‘ychiyeva Dilnoza Ikrom qizi 

Elboyeva Shaxnoza 
AYOLLARNING SIYOSIY FAOLLIGINI OSHIRISHDA AMALGA OSHIRILAYOTGAN CHORA-

LOʻLILAR IJTIMOIY HAYOTINING OʻZIGA XOS XUSUSIYATLARI  .................................................  72-78 

08.00.00 – IQTISODIYOT FANLARI 

Kazakov Olim Sabirovich 
XIZMATLAR SOHASIDA BOSHQARUVNING YETAKCHILIK KONSEPSIYALARIDAN 
FOYDALANISH  ..................................................................................................................................................  85-89

Annotatsiya. Maqolada tuzning qadimgi davrdan to hozirgi vaqtga qadar boʻlgan davrda jamiyat hayotida tutgan 
oʻrni, inson salomatligi, uning kundalik turmush tarzidagi ahamiyati, jamiyat ijtimoiy, iqtisodiy va siyosiy 
hayotidagi oʻrni haqida qisqacha soʻz yuritiladi. 

Tuz – inson, jamiyat taraqqiyotida katta ahamiyatga ega mahsulotlardan biridir. Mis, 

temir, oltin, qoʻrgʻoshin kabi tabiatda uchraydigan elementlarning inson hayotidagi ahamiyati 

kabi, tuz ham insoniyat kundalik turmush tarzida muhim oʻrin tutib kelgan. Tuzlar tabiat va 

texnikada juda katta ahamiyatga ega. Tuzlar hayvon va oʻsimlik organizmining muhim tarkibiy 

qismlaridan biri. Metallurgiya, shisha, toʻqimachilik, teri-koʻnchilik, lok-boʻyoq sanoatlarida, 

qishloq xoʻjaligi va boshqa sohalarda tuzlar keng qoʻllanadi. Maqolamizda esa osh tuzining 

qadimdan insoniyat uchun hayotiy zarur mahsulotlardan biri sifatida, uning ahamiyati faqat 

oziq-ovqat mahsuloti sifatida emas, balki siyosiy va iqtisodiy hayotda ham oʻzini koʻrsatganligi 

boʻyicha toʻxtalmoqchimiz.  

Nega tuz shunchalik muhim? 

Avvalo tuzning odamlar turmush hayotidagi ahamiyatiga toʻxtalsak. Tuz inson 

organizmi uchun muhim mineral boʻlib, uning yetishmasligi turli kasalliklarga olib kelishi, oziq-

ovqatni uzoq vaqt saqlash uchun ishlatishdan tashqari yana, savdo va koʻchish uchun ham juda 

muhim hisoblangan. 

Baʼzi davlatlarda esa tuz pul oʻrnida ham qoʻllanilgan. Masalan, Rim imperiyasida 

“salarium” degan soʻz tuz uchun toʻlanadigan haq degan maʼnoni anglatgan. 

Tuzning odamlar kundalik turmush tarzidagi oʻrnidan tashqari jamiyat ijtimoiy-

iqtisodiy va siyosiy hayotida ham tutgan oʻrni beqiyos boʻlgan. Jumladan, tuz konlari davlatning 

muhim daromad manbai boʻlib, konlarni nazorat qilish davlatning qudratini oshirar edi. 

Savdo yoʻllari: Tuz savdosi uchun maxsus yoʻllar qurilgan. Bu yoʻllardan boshqa 

tovarlarni tashish uchun ham foydalanilgan boʻlib, davlatning iqtisodiy rivojiga hissa qoʻshar 

edi. 

Siyosiy kelishuvlar: Tuz savdosi siyosiy kelishuvlar va ittifoqlar tuzish uchun asos boʻlar 

edi.  

Urushlar: Tuz konlarini egallash uchun koʻpgina urushlar boʻlib oʻtgan. Tuz qadimda qay 

maqsadda foydalanganligini aniqlash maqsadida biz qadimgi tarixga nazar soldik. Avvaldan tuz 

davlat iqtisodiyotiga katta taʼsir oʻtkazib kelgan. Tuz konlari ochilib, baʼzi davlatlarda tuz qazib 

chiqarish davlat monopoliyasiga aylantirilgan.  

Xususan, Xitoy tarixida ilk bor yerga xususiy mulkchilik huquqi shakllanish jarayonida, 

har qanday qonun buzilish holatlariga qattiq jazo belgilab qoʻyilgan. Xazinani toʻldirish uchun 

ayrim xoʻjalik sohalari davlat monopoliyasiga aylantirildi. Masalan, tuz qazib chiqarish [1. 285-

bet]. 

Qadimgi Si davlatida nisbatan markazlashgan soliq tizimi tartibga solingan va tuz 

savdosi davlat monopoliyasiga oʻtkazildi [2. 125-bet]. 

Qadimgi davlatlarda ochilgan tuz konlari, davlat uchun katta moddiy manba ham 

hisoblangan. Masalan, Rim imperiyasining oxirgi istilochilik urushlari olib borilgan Trayan 

davrida Dakiya podsholigi boʻysundiriladi. Dakiyaning bosib olinishi natijasida uning boy oltin 

va tuz konlari Rimga katta oʻlja boʻldi [1. 548-bet ]. 

Sparta davlatida spartaliklar birga oʻtirib, uksus, tuz qoʻshib, qonda tayyorlangan 

choʻchqa goʻshti isteʼmol qilar edilar. Bunday qilishdan maqsad spartaliklarning ongida boshqa 

yunon polislari aholisiga nisbatan jismoniy va maʼnaviy ustunlik his tuygʻusini shakllantirish 

edi [1. 363-bet ]. 

Oʻz yurtimizda tuz haqida ajoyib hikoya yaratilganki, tuz orqali Ona tuprogʻimizning 

naqadar ajoyib va oʻzgacha yurt ekanligiga urgʻu berilgan. Xususan, Halimboy Boboyevning 

“Oʻzbek davlatchiligi tarixi” nomli kitobida shunday qiziq jarayon aks ettirilgan. Kitobda 

yozilishicha, “…Turk bizning eng avvalgi shohimiz, rahbarimiz odil va komil boʻlganligi haqida 

tarix sahifalarida zarhal bitilgandir. U oʻziga xushmanzara joyni topgan va oʻsha joyda yashagan. 

Bu joyni Joilgʻon deb atashadi. Tabiati juda goʻzal togʻli va shirin oqar suvli daryolar boʻlgan. 

Buloqlari koʻp boʻlgan. Chin mamlakatida uni Xonju deganlar. Bu yerlarga Turkiston, Turon 

yerlari kirgan. Turonda hamisha tinchlik va osoyishtalik boʻlgan. Uning besh oʻgʻli boʻlgan: 

Abilga, Toʻng, Chigil, Barsxor, Atloq. Hikoya qilishlaricha, taomni lazzatli boʻlishi uchun tuz 

solish uning zamonidan odat boʻlgan.” Bu hodisa shunday hikoya qilinadi. Turkning oʻgʻli Toʻng 

ovdaligida qoʻlidan issiq kabob yerga tushib ketadi. Yer shoʻr boʻladi. Tushgan kabobni yeganda, 

undagi mazani sezib, bu lazzatdan otasini, yaqinlarini xabardor qiladi. Oʻshandan boshlab 

ovqatga tuz solish odatga aylangan [3. 31-bet ]. 

R.M.Bahodirov oʻzining “Abu Abdulloh al-Xorazmiy va ilmlar tasnifi tarixidan” nomli 

asarida hikmat (loyi) gilini ivitishda tuzdan ham foydalanganligini keltirib oʻtadi. Unda shunday 

bayon qilinadi: “Tin al-hikma – hikmat (loyi) gili – gilni ivitadilar: unga maydalangan tezak, yuk 

(koʻtaruvchi), hayvonning mayda qirqilgan juni va tuz solinadi” [4. 143-bet: 8 ]. 

XIX asr 90-yillari oxiri kapitalistik dunyoning jadal rivojlanish davri boʻlib, bu 

jarayondan Italiya ham chetda qolmadi. Industrlashtirish davom etdi. Milan, Genuya, Turin kabi 

sanoat markazlari vujudga keldi. Italiyada kapitalizm rivojlanishining oʻziga xos tomoni 

davlatning iqtisodiy hayotga faol aralashuvi boʻldi. Davlat tamakini qayta ishlash, tuz qazib olish 

va xinin (bezgak dori) sotish, temir yoʻllar qurishni oʻz monopoliyasiga aylantirgan hamda 

davlat sugʻurtasini joriy qilgan edi. Bundan koʻrinib turibdiki, tuz qazib olish ham davlat 

iqtisodiyotiga katta foyda keltirgan [5. 219-bet ]. 

Suvaysh kanali ochilgandan soʻng, Usmoniylar oʻzlarining Arabistondagi mulklari bilan 

dengiz orqali toʻgʻridan-toʻgʻri aloqa oʻrnatish imkoniyatiga ega boʻldilar. 1872-yili ular 

Arabiston yarimoroliga, jumladan Yamanga kuchli harbiy ekspeditsiyani joʻnatdilar va turk 

askarlari deyarli qarshiliklarsiz Sanaga kelib tushdilar. Turklar oʻzlarining maqsadi 

mamlakatda tinchlik oʻrnatish va xavfsizlikni taʼminlash ekanligini eʼlon qildilar. Ammo, 

iqtisodiy sohada ularni faqat soliq yigʻish va Istanbulga joʻnatishdan boshqa hech narsa 

qiziqtirmadi. Salifda ochilgan tuz konlari ham mahalliy aholiga katta foyda keltirmadi. Natijada, 

1891-yili boshlangan qoʻzgʻolon faqat, 1897-yili bostirildi. Tuz konlari davlat rivojida, 

iqtisodiyotda katta rol oʻynaganligini ushbu voqea asosida koʻrishimiz mumkin [5. 489-bet ]. 

Taxminan 100 yil oldin biz isteʼmol qiladigan yagona tosh boʻlgan tuz dunyodagi eng 

koʻp terilgan tovarlardan biri edi. U uchun urushlar olib borildi, tuz uchun olib borilgan urushlar 

esa dunyoning qudratli davlatlari tomonidan moliyalashtirildi, uni olish uchun koloniyalar 

tashkil etildi. Tuzning nafaqat iqtisodiy ahamiyati, balki, siyosiy ahamiyati ham katta oʻrin 

tutganligi Hindistonda M.Gandi va uning tarafdorlarining – “Tuz yurishi”da ham koʻrishimiz 

mumkin. 1930-yil 30-yanvarda M.Gandi Hindiston vitse-qiroli Eduard Vud Irvinga bir murojaat 

yoʻllaydi. Ushbu murojaat orqali orqali M.Gandi ingliz hukumatidan yer soliqlari miqdorini 

kamaytirish, harbiy va maʼmuriy xarajatlarni qisqartirish, hibsxonalardan siyosiy asosda 

qamalganlarni ozod etish talablaridan tashqari, tuzga boʻlgan davlat monopoliyasini bekor 

qilish talabini ham qoʻyadi. Ammo ingliz hukumati bu ultimatumni jiddiy qabul qilmaydi va 

“qoʻlingdan kelganini qil”, qabilida ish koʻradi. Shu sabab 1930-yilning 12-mart sanasida 

M.Gandi va uning 79 nafar izdoshi boshchiligida Gujarot viloyatidagi Ahmadobod shahrida 

mashhur “tuz yurishi” boshlandi. Bu yurishdan koʻzlangan maqsad 400 kilometrlik masofani 

bosib oʻtib, Hind ummoni sohillariga chiqish va u yerda namoyishkorona ravishda shoʻr suvni 

qaynatib tuz olishi kerak edi. 

“Tuz yurishi” tarafdorlari har bir qishloq va shaharda toʻxtab, ularning safiga qoʻshilishni 

taklif qilar, bu esa Hindistonning ozod boʻlishiga yordam beradi deb nutq soʻzlar edi. Yurishga 

qoʻshilgan tarafdorlar soni keskin koʻpayar, barchaning umidi ozod Hindistonni koʻrish edi. 

Natijada harakat favqulodda ommaviy tus olib ketadi. Ingliz hukumati esa harakatni bostirish 

maqsadida keskin choralar koʻrishga ham ulguradi. 

“Tuz yurishi”ni muttasil yoritib borgan Britaniya matbuoti ham vaziyatning 

ommaviylashuviga hissa qoʻshadi. M.Gandi boshchiligidagi harakat vakillari 1930-yil 6-aprel 

sanasida Arabiston dengizi sohillaridagi Dandi shaharchasida “tuz qaynatish” marosimi 

oʻtkazishadi va shu kuni milliy boʻysunmaslik va itoat qilmaslik kuni sifatida eʼlon qilinadi. 

Hindistondagi yirik shaharlarda ommaviy namoyishlar oʻtkazilib, ingliz maʼmuriyatida 

ishlaydigan hindlar inglizlarga ishlashdan bosh tortib, isteʼfoga chiqadilar [6]. 

Yangi davrda yaʼni, XX asrda vatanimiz hududidagi tuz konlariga nazar soladigan boʻlsak, 

Oʻzbekiston va Qozogʻiston hududlaridagi tuz konlari 1943-48-yillarda ilk oʻzbek 

kimyogarlaridan S.Muqimov (1899-1956) rahbarligidagi ilmiy ekspeditsiya tomonidan 

oʻrganildi. “Dengizkoʻl” (Buxoro), “Tuzkon” (Jizzax), “Shoʻrkon” (Fargʻona), “Xoʻjakon” 

(Surxondaryo) shoʻr suv havzalarining mineral, tuzli eritmalarning gidrokimyoviy tarkibi, tuzli 

qatlamlarning hosil boʻlish qonuniyatlari aniqlandi [7].  

Xulosa qilib aytganda, tuzning qadimdan hozirgi kungacha boʻlgan tarixiy taraqqiyot 

davomida u insoniyat uchun faqatgina oziq-ovqatga taʼm beruvchi isteʼmol mahsuloti emas, 

balki sanoat, qishloq xoʻjaligi ishlab chiqarishlarida ham ahamiyati ortib borganligini 

koʻrishimiz mumkin. Tuz konlarining ochilishi davlat iqtisodiyotiga katta taʼsir oʻtkazgan. Har 

bir davlat aholisining asosiy isteʼmol mahsuloti boʻlgan tuzga katta ehtiyoj borligi sababli, 

tuzning insoniyat kundalik turmush tarzida tutgan oʻrni bosqichma-bosqich yanada kengayib, 

rivojlanib bordi. 

Amerikalik jurnalist Mark Kurlyanskiy osh tuziga baho berar ekan, uni “boylik yaratgan, 

inqiloblarni keltirib chiqargan, iqtisodiyotni boshqargan va retseptlarimizni jonlantirgan suv 

kabi hayotiy element” – deya taʼriflaydi [9]. 

